
1 
 

 



2 
 

 

Ծրագիրը 

      2013թ-ի մայիսի 29-ին Հայաստանի Հանրապետության և Վերակառուցման և 

Զարգացման Միջազգային Բանկի  /ՎԶՄԲ/ միջև ստորագրվել է թիվ TF 013658 

դրամաշնորհային համաձայնագիրը /այսուհետ՝ համաձայնագիր/, համաձայն որի 

ՎԶՄԲ-ն Համաշխարհային Բանկի  Ինստիտուցիոնալ Զարգացման Հիմնադրամի /ԻԶՀ/ 

կողմից  Հայաստանի Հանրապետությանն է տրամադրել 385.0 հազ. ԱՄՆ դոլար 

դրամաշնորհ: 

Դրամաշնորհը տրամադրվել է <<Հանքարդյունաբերության ոլորտում 

բնապահպանական կառավարումը, ներառումը և թափանցիկությունը>> /այսուհետ՝ 

ծրագիր/ իրականացման  նպատակով: 

Ինստիտուցիոնալ Զարգացման Հիմնադրամի  թիվ TF 013658 դրամաշնորհի 

կողմից ֆինանսավորման վերջնաժամկետ է սահմանվել 2016թ-ի մայիսի 29-ը: 

Ծրագրի նպատակը 

     Դրամաշնորհի միջոցով ֆինանսավորվող և Բնապահպանական ծրագրերի 

իրականացման գրասենյակ պետական հիմնարկի կողմից իրականացվող ծրագիրը 

պետք է ապահովի <<Ընդերքի մասին>> ՀՀ օրենսգրքի, <<Շրջակա միջավայրի 

ազդեցության գնահատման մասին>> ՀՀ օրենքի (ՇՄԱԳ)  իրականացման շրջանակի 

ամրապնդում և օրենսդրության ընդհանուր կիրարկման կարգավորիչ դաշտի 

բարելավում: Ազգային և տեղեկատվական մակարդակով <<Ընդերքի մասին>> 

օրենսգրքի և <<Բնապահպանական վերահսկողության մասին>> ՀՀ օրենքի 

շրջանակներում կատարվելիք աշխատանքները ներառում են օժանդակություն  ՀՀ 

բնապահպանության և ՀՀ էներգետիկայի և բնական պաշարների 

նախարարություններին տեղեկատվական հոսքերի արդյունավետ կառավարման և  

իրազեկվածության բարձրացման նպատակով:  

Ծրագրի բաղադրիչներն են՝ 

 Մաս Ա: Մեկ պատուհանի միջոցով ընդերքօգտագործման իրավունքի 

տրամադրման թույլտվությունների արդիականացված մշակում: 

 Մաս Բ: Տվյալների էլեկտրոնային մշակման և ծառայությունների մատուցման 

ներդրում: 

 Մաս Գ: Մոդելի նախագծային փաթեթների ներդրում: 

Ծրագրի ֆինանսավորումը 

- ԻԶՀ  թիվ  TF 013658 դրամաշնորհ՝  առանց հարկերի 

- Հայաստանի Հանրապետության կառավարություն՝ համաֆինանսավորում՝ 

հարկերի տեսքով  

Կատեգորիա  ԻԶՀ  թիվ  TF 013658 

Դրամաշնորհ 

/հազ.ԱՄՆ դոլար/ 

ՀՀ կառավարություն 

/հազ.ԱՄՆ դոլար/ 

Ընդամենը 

 

 /հազ.ԱՄՆ դոլար/ 

Ապրանքներ, 

խորհրդատվական 

ծառայություններ՝ 

ներառյալ  

աուդիտը, ուսուցում 

և սեմինարներ 

 

 

        385.0 

 

 

        154.0 

 

 

     539.0 

Ծրագրի իրականացումը 

       Ծրագիրը իրականացվում է Հայաստանի Հանրապետության Բնապահպանության 

նախարարության բնապահպանական ծրագրերի իրականացման գրասենյակ պետական 

հիմնարկի կողմից: 

        Ծրագրի իրականացման համար համաձայնագրի 3-րդ հոդվածի 3.01 կետի 

պահանջների համաձայն նախատեսված գումարը պետք է ծախսվի ապրանքների, 

խորհրդատվական ծառայությունների, աուդիտի, վերապատրաստման և աշխատաժո-

ղովների համար:  

Վերահսկողության օրվա  29.10.2015թ-ի  դրությամբ   ծրագրով  նախատեսված 

539.0 հազ ԱՄՆ դոլարից  ծախսվել է  243.0 հազ. ԱՄՆ  դոլար  և  ՀՀ  պետական  բյուջե  են  

վճարվել  39,190.8 հազ. դրամի չափով հարկեր: 

 Ծրագրով  ընդգրկված բաղադրիչների վերաբերյալ նշենք հետևյալը. 

         <<Էներգետիկայի և բնական պաշարների ոլորտի ծրագրի համակարգման գծով 

խորհրդատվական ծառայություններ>> բաղադրիչի համար մրցույթը անց է կացվել 

խորհրդատուների որակավորման միջոցով 01.11.2013թ-ին: Հաղթող են ճանաչվել Դ. 

Անդրոյանը և Կ. Բաղդասարյանը յուրաքանչյուրը  7,410.0հազարական դրամով: 

Դ. Անդրոյանը  ներկայացրել է տեխնիկական և ֆինանսական առաջարկ՝                          

<<Հանրապետության հանքարդյունաբերության ոլորտում շրջակա միջավայրի վրա 

ազդեցության գնահատման դրույթների կիրարկման, կառավարման, ներառման և 

թափանցիկության ապահովման ուղեցույց>> ծրագիր: Ծրագրի ավարտման ժամկետ է 

սահմանվել 15.01.2015թ:  

Կ. Բաղդասարյանը  ներկայացրել է տեխնիկական և ֆինանսական առաջարկ՝             

<<Հանքարդյունաբերության հավաքական/ գումարային ազդեցության գնահատման 

ուղեցույց>> ծրագիր: Ծրագրի ավարտման ժամկետ է սահմանվել 15.01.2015թ: 

Դիտարկմամբ պարզվել է, որ երկու ծրագրերն էլ ավարտվել են, նշված թեմաներով 

ուղեցույցները կազմվել են: 

        <<Շրջակա միջավայրի վրա ազդեցության գնահատման դրույթների կիրարկման 

ուղեցույց>> և <<Հանքարդյունաբերության հավաքական/ գումարային ազդեցության 

գնահատման ուղեցույց>>-ի պատրաստման խորհրդատվական  ծառայությունների 

ձեռքբերում: Մրցույթը անցկացվել է 30.04.2014թ-ին: Հաղթող է ճանաչվել Սիմոն Ջեյմս 

Փաուն՝ /Անգլիա/ 135.810 ԱՄՆ դոլար գումարով: Ծրագրի ավարտման ժամկետ է 

սահմանվել 30.09.2015թ: Դիտարկմամբ պարզվել է, որ  նշված թեմաներով  նախնական 

երեք ուղեցույցները  կազմվել են և դրանք   դիտարկման օրվա դրությամբ (01.10.2015թ) 

գտնվում են խմբագրման փուլում: Հարկ է նշել, որ նույն խորհրդատուի կողմից 

վերանայվել են նաև նախկինում գործող երեք ուղեցույցները: 

      Համակարգչային սարքավորումների ձեռքբերման համար մրցույթը անցկացվել է 

07.02.2014թ-ին: Հաղթող է ճանաչվել  << Ֆայն>>  ՍՊԸ-ն՝ 7,680.9հազ. դրամով: 

Բաղադրիչի ավարտման ժամկետ է սահմանվել 06.06.2014թ: Բնապահպանական 

ծրագրերի իրականացման գրասենյակ պետական հիմնարկի հաշվապահական 

փաստաթղթերի համաձայն համակարգչային սարքավորումները ստացվել է 

ամբողջությամբ: 

         <<Աուդիտի գծով խորհրդատվական ծառայություններ>> բաղադրիչի համար 

մրցույթը անց է կացվել 15.01.2015թ-ին: Հաղթող է ճանաչվել <<Սօս Աուդիտ>>  ՍՊԸ –ն 

1,227.0 դրամով: 

Աուդիտի գծով խորհրդատվական ծառայությունները իրականացվել են, կազմվել 

է անկախ աուդիտորական եզրակացություն, որում արտացոլված են դրամական 

միջոցների մուտքերի և ծախսերի, ինչպես նաև ըստ բաղադրիչների ֆոնդերի 

օգտագործման հաշվետվությունները: Եզրակացությունով կարծիք է կազմվել, որ 

հատուկ նպատակների ֆինանսական հաշվետվությունները բոլոր էական առումներով 

ճշմարիտ են ներկայացնում ծրագրի 2013թ. դեկտեմբերի 31-ին և 2014թ. դեկտեմբերի             

31-ին ավարտված տարիների դրամական միջոցների մուտքերը և վճարումները՝ 

համաձայն <<Ֆինանսական հաշվետվություններ հաշվապահական հաշվառման 

դրամարկղային սկզբունքով>> հանրային ոլորտի հաշվապահական հաշվառման 

միջազգային ստանդարտի և Համաշխարհային բանկի ուղեցույցի: 

          Համաշխարհային բանկի աջակցությամբ իրականացվող Օժանդակություն 

ինստիտուցիոնալ կարողությունների զարգացմանը՝ հանքարդյունաբերության ոլորտում  

բնապահպանական կառավարումը, ներառումը և թափանցիկությունն ապահովելու 

նպատակով ԻԶՀ դրամաշնորհային ծրագրով  հանքարդյունահանման գործունեության 

ազդակիր խոցելի համայնքների հսկման կարողությունների ուժեղացմանը նվիրված 

ուսուցողական դասընթացին մասնակցելու նպատակով  05.10. 2015 - 10.10.2015թթ. 

Լեհաստան է մեկնել 12 մարդուց բաղկացած պատվիրակություն: Դիտարկմանը 

ներկայացված   փաստաթղթերի համաձայն պատվիրակությունը մեկնել և վերադարձել 

է, և ներկայացված հաշվետվության համաձայն Հայաստանում կանցկացվեն 

սեմինարներ, որպեսզի այցի մասնակիցները կարողանան կիսվել գիտելիքներով և 

ձեռքբերումներով շահառու կողմերի ու ազդակիր համայնքների այլ ներկայացուցիչների 

հետ: Հաշվապահական փաստաթղթերի համաձայն՝ գործուղման համար ներկայացված 

ծախսը կազմել է 6,802.8 հազ. դրամ և 12.6 հազ եվրո գումար, նույն թվում 4,300.0 հազ. 

դրամ ավիատոմսերի ձեռքբերման համար,  2,297.9 հազ. դրամ  օրապահիկի համար, 

204.9 հազ. դրամ վիզայի գումարի վճարման համար և 12.6 հազ. եվրո Լեհաստանում 

հյուրանոցային ծախսերի /գիշերակաց/, հանդիպումների կազմակերպման, Լեհաստանի 

տարածքում տեղափոխումների, թարգմանության համար: 

          <<Միջազգային գնումների կառավարում>> թեմայով ուսուցման դասընթացին 

մասնակցելու համար 01.06. 2015-05.06.2015թթ. Իտալիա է մեկնել 2 մարդուց բաղկացած 

պատվիրակություն: Հաշվապահական փաստաթղթերի համաձայն՝ գործուղման համար 

ներկայացված ծախսը կազմել է 2,838.0 հազ. դրամ, նույն թվում 570.0 հազ. դրամ 

ավիատոմսերի ձեռքբերման համար,  2,268.0 հազ. դրամ  օրապահիկի և հյուրանոցի 

վարձավճար /գիշերակաց/, նշված ծախսերը  հիմնավորող փաստաթղթերը առկա են  

ծրագրերի իրականացման գրասենյակի հաշվապահությունում: 

        Դիտարկվող ժամանակաշրջանում հանրապետության տարբեր քաղաքներում 

անցկացվել են հետևյալ 2 թեմաներով սեմինարները. 

    1. <<Հանքարդյունաբերության գործունեության գումարային ազդեցության>>  

վերաբերյալ սեմինարներ,    որոնց համար ծախսվել է ընդամենը 2,805.2հազ. դրամ:  

Մասնավորապես՝ Կապանում  ծախսվել է  591.0հազ. դրամ,  Ալավերդիում՝   1,062.2հազ. 

դրամ, Երևանում՝ 972.0հազ. դրամ, սեմինարի մասնակիցների համար գրասենյակային 

նյութերի ապահովման համար  ծախսը կազմել է 180.0հազ. դրամ:  

     2. <<Հանքարդյունաբերության գործունեության գումարային ազդեցության 

գնահատման և ՇՄԱԳ դասընթացներ>>  վերաբերյալ սեմինարներ,    որոնց համար 

ծախսվել է ընդամենը 2,754.8հազ. դրամ:  Մասնավորապես՝ Կապանում և Վանաձորում 

ծախսվել է  1,328.4հազ. դրամ,  Երևանում՝ 515.5հազ. դրամ, սեմինարի մասնակիցների 

համար կազմակերպվել է ֆուրշետ /քեթրինգ/ և թարգմանչական ծառայություններ, 

որոնց համար   ծախսը կազմել է 910.9հազ. դրամ:  

Ներքոնշյալ ծառայությունների կատարման վերջնաժամկետները ավարտվում են 2015թ-

ի նոյեմբերից մինչև 2016թ-ի մարտ ամիսը:  Այդ պատճառով կատարված 

աշխատանքների վերաբերյալ որևէ նկատառում հնարավոր չէ նշել: 

   «Մեկ պատուհանի»  սկզբունքով  կայքէջի մշակում` թույլտվությունների 

հայտերի, ուղղորդման, վերանայման գործընթացի վերաբերյալ տեղեկատվության 

տեղադրման նպատակով 12.12.2014թ-ին անցկացված մրցույթում հաղթող է ճանաչվել  

Կ. Խզմալյանը՝ 20,612.5 հազ. դրամով:  Աշխատանքները ընթացքի մեջ են, ավարտման 

ժամկետ է սահմանվել 2016թ. մարտը:  

                 << Շրջակա միջավայրի ազդեցության գործոնի դրույթների կիրարկման հետ 

կապված ուղղորդումների իրականացում (տեղական ինքնակառավարման/ 

համայնքային մարմինների մասնագետների իրազեկվածության բարձրացում) 

վերապատրաստում>> բաղադրիչի  կատարման համար մրցույթը անցկացվել է 

12.12.2014թ-ին հաղթող է ճանաչվել Հ. Ավագյանը՝ 14,803.5 հազ. դրամ գումարով:  

Ժամկետ է սահմանվել  30.10. 2015թ-ը: 

             <<Հանքարդյունաբերության հավաքական (կումուլյատիվ) ազդեցության 

գնահատման ուղղորդումների իրականացում (տեղական ինքնակառավարման 

/համայնքային մարմինների մասնագետների իրազեկվածության բարձրացում) 

վերապատրաստում>> բաղադրիչի կատարման համար մրցույթը անցկացվել է 

12.12.2014թ-ին հաղթող է ճանաչվել Է. Գրիգորյանը՝ 16,860.0 հազ. դրամ գումարով:  

Աշխատանքները ընթացքի մեջ են,  ավարտման ժամկետ է սահմանվել  30.10.2015թ-ը: 

            <<Հանքարդյունահանման զարգացման և ոլորտի կայուն գործելակերպի մասին 

վավերագրական նյութի պատրաստում>> թեմայով 30.03.2015թ-ին անցկացված 

մրցույթում հաղթող է ճանաչվել <<Մեդիա Շարկ>> ՍՊԸ-ն 17,607.9հազ. դրամ գումարով:   

Ժամկետ է սահմանվել  25.12.2015թ:

   1. Օժանդակություն ինստիտուցիոնալ կարողությունների զարգացմանը՝ 

հանքարդյունաբերության ոլորտում բնապահպանական կառավարումը, ներառումը և 

թափանցիկությունն ապահովելու նպատակով Ինստիտուցիոնալ զարգացման 

հիմնադրամի դրամաշնորհային   ծրագրի իրականացման շրջանակներում   ծրագրով  

նախատեսված 539.0 հազ. ԱՄՆ դոլարից  29.10.2015թ-ի  դրությամբ   ծախսվել է  243.0 

հազ. ԱՄՆ  դոլար  և  ՀՀ  պետական  բյուջե  են  վճարվել  39,190.8 հազ. դրամի չափով 

հարկեր: Ծրագիրը շարունակվում է, ավարտման ժամկետ է սահմանվել 2016թ- մարտ 

ամիսը:

 

Ա Ռ Ա Ջ Ա Ր Կ ՈՒ Թ Յ ՈՒ Ն 

ՀՀ բնապահպանության նախարարության     բնապահպանական ծրագրերի 

իրականացման գրասենյակին. 

 չավարտված բաղադրիչների մասով լինել 

հետևողական, որպեսզի պայմանագրերով նախատեսված պարտավորությունները 

կատարվեն ժամանակին և տեխնիկական պայմաններին համապատասխան: 

 


